
1. SARRERA


Nazioarteko Zuzenbidearen arauak edo obligazioak sortzeko, bi bide mota daude: bide tipikoak, Estatuaren adostasuna eman, eta Estatu guztien artean kontsensua lortzen denean, obligazio eta eskubideak sortzen direnean; eta bide atipikoak, Estatuen alde bakarreko jokabideen bidezkoak, kontsensuaren beharra ez dagoelarik, nahikoa da Estatu baten adostasuna. Alde bakarreko jokabide hauek hiru izango dira:

* Obligaziozko zentzua duten alde bakarreko deklarazioak: Estatu bateko ordezkari batek, efektu juridikoak sortzeko asmoz, egiten duen deklarazioa.

* Estoppel.  Estatuen ordenamenduaren barruan ematen den egintza edo egitate propioen doktrina (doctrina de los actos propios). Estatu batek bere alde jokabide bat izaten duenean (bere jarrera erakutsiz), gero ezingo da horren aurka joan.

* Oniritzia. Estatu batek beste Estatu baten portaeraren aurrean, bigarren horrek egindakoa protestagarria den heinean, jarrera pasiboa izaten duenean (oniritzia ematen dela suposatzen da), horrek ere obligazioak sortuko ditu (Estoppel-aren kontrakoa). Beraz, hasieran ez bada kontra egiten, geroago ezingo da protestatu, ixilbidezko oniritzitzat jotzen delako.

2. ESTATUEN ALDEBAKARREKO ADIERAZPENAK

Historikoki, figura hau Nazioarteko Justizia Auzitegiak finkatu zuen, 1994.ean (ez dakit benetan urte hau den edo ez) emandako ebazpen batean, saio nuklearrekin lotuta. Frantziak, protestak eta nazioarteko presioa zela-eta, froga nuklearrak ez egiteko konpromezua hartu zuen aldebakarki. Baina geroago frogak berriro hasi zituen, eta protestak jasoko ditu. Nazioarteko Justizia Auzitegiak protestatzaileei arrazoia emango die.


Definizioa: “Egitatezko edo Zuzenbidezko egoera zehatz baten aurrean, obligaziozko efektu juridikoak izateko helburuarekin, Estatu baten ordezkariak egindako deklarazio publikoak”. 
2.1. Ezaugarriak

* Estatuaren adostasuna kanporatzen duen adierazpen publikoa da.


* Adierazpen honen helburua efektu juridikoak sortzea denez, efektu horiek adierazpena egin duen Estatuarekiko izango dira.


* Deklarazio horren objektua edo xedea zilegia izan behar da, ezin da izan

ius cogens izaerako arauen kontrakoa.


* Adierazpenak etorkizunerako portaera zehatz bat ezartzen du.


* Deklarazio horren bidez Estatuaren subiranotasuna mugatzen da, obligazioak ezartzen direlako.


* Adierazpen hau beste Estatu edo subjektu baten portaerarekiko erabat librea izango da, berdin da beste Estatuen jarrera edo portaera zein den.


* Adierazpen hauek eraginkorrak izateko, eskuduna den ordezkari batek egin beharko ditu. Eskuduna izan behar da nazioarteko eremuan: Estatu-burua, Gobernu-burua edo kanpo arazoetako ministroa; Estatuetako gainontzeko ordezkariak ez dira ordezkaritzat hartuko gai honetan.


* Adierazpenaren forma-askatasuna ematen da (ahoz, idatziz,...), baina garbi geratu behar da Estatuaren borondatea hori dela.


* Egitatezko edo zuzenbidezko egoera konkretu bati lotua izan behar da.

2.2. Oinarria

Nazioarteko ordenamenduan, obligazio juridikoak sortzeko orduan, Estatuaren borondatearen autonomiari esparru zabala irekitzen zaio. Bestalde, fede onaren printzipioa oso garrantzitsua da (egiturazko printzipioa da), eta beraz Estatuek obligazio bat ezartzerakoan printzipio honetan oinarritzen dituzte beraien portaerak.

2.3. Ondorioak


* Sortzen den obligazioak aldebakarreko iturria du.


* Fede onaren printzipioan oinarritzen da.


* Gainontzeko Estatuek ahalmena izango dute aldebakarreko izaera duten obligazio horien betetzea eskatu edo galdatzeko.

3. STOPPEL ETA ONIRITZIA

Hauek Estatutik eratortzen dira ere, baina ez dira erabat autonomoak. Estatuaren borondatea dira (=aldebakarreko adierazpena), baina beste Estatuekiko harremanetatik eratortzen dira ((aldebakarreko adierazpena). Estatuen elkarrekiko portaera horietan adostasuna edo oniritzia antzemateko, hiru faktore izan behar dira kontutan:

* Interesaturik dauden Estatuen jokabidea.

* Estatuen fede ona portaera horrekiko.

* Estatuaren jarrera hori zein epearen barruan eman den (denboraren faktorea).

- Estatuaren jokabidea


* Jakinarazpena garrantzitsua izango da. Inguruabar kolektibo horretan Estatu batek obligazio bat sortu nahi badu, jakinarazpena egingo du.


* Protesta egitea. Honen bidez ere antzeman daiteke Estatu baten jarrera.


* Isiltasuna. A priori inongo jarrera ez izatea bezala interpretatu badezakegu ere, honek obligazioa eragin dezake, Estatuek argi utzi behar dutelako beren jarrera. Isiltasunak gertatutako portaera onartzea suposa dezake.

- Estatuen fede ona


Estatuek beti fede onez jokatu behar dute, eta ondorioz portaera horren aurrean dauden Estatuek uste izango dute fede onez aritu dela.

- Epea


Epea oso figura garrantzitsua da. Estatu batek denbora baten zehar portaera aktiboa zein pasiboa izan badu, ezingo du geroago kontrako jarrera azaldu.

3.1. Estoppel

Hau egintza propioen doktrina dugu, Zuzenbide Anglosaxoitik ateratakoa. Honek hiru elementu ditu:

* 1. mailako jarrera. (adibidez, Tailandia eta Kanboiaren arteko mugan tenplu bat zegoen, Tailandiarena zena).

* 2. mailako jarrera. Honek aurrekoari kontra egiten dio, baina beti ere fede onak garrantzi handia duelarik (adibidez, Frantzia, Kanboiako protektoratua zuena, Tailandiaren tenpluan sartu zen).

* 3. mailako jarrera. Bigarren jarrerari uko ez egitea (adibidez, 50 urtetan Tailandiak ez zuen protestatu eta tenpluaren gaineko subiranotasuna babestu).


Adibide honetan, 50 urte geroago Tailandiak Nazioarteko Justizia Auzitegira jo zuen, tenpluaren gaineko subiranotasuna aldarrikatuz, baina NJAk Frantziari eman zion arrazoia, 50 urte horietan Tailandiak jarrera pasiboa erakustean Frantziaren portaerari onespena ematen ziola interpretatu baitzuen.

3.2. Oniritzia


Oniritziak Stoppel-aren efektu berdinak ditu, baina kontrako jarrera da. Oniritzian omisioan dago, Stoppel-ean jarrera positiboa. Oniritzia zein Stoppel-a Zuzenbidea aldatzeko bi bide dira, oso antzekoak biak.


Laburtuz, Estatu baten portaeraren ondorioz Zuzenbidea sortu, aldatu eta iraungi daiteke, guzti honen oinarria fede ona delarik, eta fede onak beste Estatuengan sortzen duen efektua.

